
அருளிச் செயல்கள்-இலக்கிய இன்பம்
நோய் வாய்ப்பட்டு இருக்கையில் அவர்தம் சீடர்களில் (ரீபாதத்து முதலிகளில்) ஒருவரான பெற்றி என்பவர் விசாரிக்கச் சென்று உரையாடுகையில் 'இப்போது சுவாமிக்கு என்ன திருவுள்ளம் என்று கேட்க, அதற்கு நஞ்சீயர், ‘துவிைரிய மலருழக்கி திருப்பாசுரங்களைக் காதாரக் கேட்க வும், பெருமாள் எழுந்தருளப் பின்னும் முன்னும் வந்து சேவிக்கவும் விருப்பமாயுள்ளது என்று அருளிச் செய்தார். உடனே வரந்தரும் எம்பெருமாளரையர் என்பவரை எழுத் தருளப் பண்ணிக் கொண்டு வந்து இத் திருவாய்மொழியைச் சேவிக்கச் சொல்லிக் கேட்டருளா நிற்கையில், நான்காம் பாசுரத்தில்,
தானாக நினையானேல்
தன்னிணைந்து நைவேற்குஓர்
மீனாய கொடிநெடுவேள்
வலிசெய்ய மெலிவேனோ? (4)
என்னும் அளவில் வந்தவாறே நோவுபடுவதற்கு முன்பு வந்து உதவாமற்போனாலும், நேர்ந்த நோயைப் போக்கு வதற்காகிலும் வந்தாலாகாதோ?’ என்றருளிச்செய்து மிகவும் தளர்ந்து வருந்தினாராம், ஆகவே, இத் திருமொழி பகவத் காமுகர்களை நன்கு உருக்கும் என்பது வெள்ளிடைமலை.
(7) அர்ச்சையில் எம்பெருமானைக் காணும் திரு மங்கையாழ்வார் அவனுடைய விபவாவதாரச் செயல்கள் பல வற்றைத் திருவுள்ளங் கொண்டு அவனது திருக்குணத்தில் தன் மனத்தை ஈடுபடுத்துவர்.


	அன்று பேய்ச்சி விடம்பருகு வித்தகனைக் கன்றுமேய்த்து


விளையாட வல்லானை வரைமீகானில்
தடம் பருகு கருமுகிலை (2. 5. 3) என்பது கடல் மல்லைத் தலசயனப் பெருமாள்மீதுள்ள பாசுரப் பகுதி. இதில் "வரைமீகானில் தடம் பருகு கருமுகிலை’

		 இப்பக்கம் கடைசியாக 9 ஆகத்து 2018, 10:11 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

